SENTENZA TAL-25.2.2010 — KAWZA C-381/08
SENTENZA TAL-QORTI TAL-GUSTIZZJA (Ir-Raba’ Awla)
25 ta’ Frar 2010*

Fil-Kawza C-381/08,

li ghandha bhala suggett talba ghal decizjoni preliminari skont l-Artikolu 234 KE,
imressqa  mill-Bundesgerichtshof (il-Germanja), permezz ta’ decizjoni tad-
9 ta’ Lulju 2008, li waslet fil-Qorti tal-Gustizzja fit-22 ta’ Awwissu 2008, fil-procedura

Car Trim GmbH

\A)

KeySafety Systems Srl,

IL-QORTI TAL-GUSTIZZJA (Ir-Raba’ Awla),

komposta minn K. Lenaerts, President tat-Tielet Awla, li qed jagixxi bhala President
tar-Raba’ Awla, R. Silva de Lapuerta, E. Juhdsz (relatur), G. Arestis u T. von Danwitz,
Imhallfin,

* Lingwa tal-kawza: il-Germaniz.

Avukat Generali: ]. Mazdk,
Registratur: R. Grass,

wara li rat il-proc¢edura bil-miktub,

wara li kkunsidrat l-osservazzjonijiet ipprezentati:

— ghal KeySafety Systems Srl, minn C. von Mettenheim, avukat,

— ghall-Gvern Germaniz, minn M. Lumma u J. Kemper, bhala agenti,

— ghall-Gvern Cek, minn M. Smolek, bhala agent,

— ghall-Gvern tar-Renju Unit, minn H. Walker, bhala agent, assistita minn
A. Henshaw, barrister,

— ghall-Kummissjoni tal-Komunitajiet Ewropej, minn A.-M. Rouchaud-Joét u
S. Griinheid, bhala agenti,

wara li semghet il-konkluzjonijiet tal-Avukat Generali, ipprezentati fis-seduta tal-
24 ta’ Settembru 2009,

taghti 1-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 5(1)(b)
tar-Regolament tal-Kunsill (KE) Nru 44/2001, tat-22 ta’ Dicembru 2000, dwar
gurisdizzjoni u rikonoxximent u ezekuzzjoni ta’ sentenzi f'materji ¢ivili u kummercjali
(GU Edizzjoni Spe¢jali bil-Malti, Kapitolu 19, Vol. 4, p. 42, iktar ’il quddiem ir-
“Regolament”), u, b’'mod partikolari, dwar kif ghandha tigi ffissata d-distinzjoni bejn
il-kuntratti ta’ “bejgh ta’ merkanzija” u l-kuntratti ta “provvista ta’servizzi” kif ukoll li jigi
ddeterminat il-post ta’ ezekuzzjoni fil-kaz ta’ bejgh mill-boghod.

Din it-talba giet ipprezentata fil-kuntest ta’ kawza bejn il-kumpannija Car Trim GmbH
(iktar ’il quddiem “Car Trim”) u l-impriza KeySafety Systems Srl (iktar ’il quddiem
“KeySafety”) fir-rigward tal-obbligi kuntrattwali tal-partijiet dwar il-kunsinna ta’
komponenti ghall-iffabbrikar ta’ sistemi ta’ airbags.

Il-kuntest guridiku

1l-legizlazzjoni Komunitarja

Skont 1-Artikolu 68(1) tar-Regolament, li dahal fis-sehh fl-1 ta’ Marzu 2002, dan
jissostitwixxi bejn 1-Istati Membri kollha, hlief ghar-Renju tad-Danimarka, il-Kon-
venzjoni ta’ Brussell tal-1968 dwar il-gurisdizzjoni u l-ezekuzzjoni ta’ sentenzi f'materji
¢ivili u kummer¢jali (GU 1972, L 299, p. 32), kif emendata bil-konvenzjonijiet
sussegwenti dwar l-adezjoni tal-Istati Membri I-godda ghal din il-konvenzjoni.

B’'mod konformi mal-premessa 2 tieghu u fl-interess tal-operat tajjeb tas-suq intern,
ir-Regolament ghandu bhala ghan li “jigu unifikati r-regoli ta’ kunflitt ta’ gurisdizzjoni
f’'materji ¢ivili u kummerd¢jali u sabiex jhaffu 1-formalitajiet bl-iskop ta’ gharfien malajr u
sempli¢i u l-ezekuzzjoni ta’sentenzi minn Stati Membri marbuta b’dan ir-Regolament”.

Il-premessi 11 u 12 tar-Regolament jipprecizaw bil-mod li gej ir-rapport bejn ir-regoli
differenti ta’ gurisdizzjoni kif ukoll l-ghanijiet taghhom:

“(11) Ir-regoli ta’ gurisdizzjoni ghandhom jigu mbassra minn qabel u stabbiliti fuq
il-princ¢ipju li I-gurisdizzjoni hija generalment ibbazata fuq id-domicilju tal-
konvenut u l-gurisdizzjoni ghandha dejjem tkun disponibbli fuq dan il-lat hlief
ghal ftit sitwazzjonijiet definiti sewwa li fihom is-suggett tal-materja tal-
litigazzjoni jew ta’ awtonomija tal-partijiet tkun tehtieg fattur differenti. [...]

(12) B'zieda mad-domicilju tal-konvenut, ghandu jkun hemm bazi alternattiva ta’
gurisdizzjoni bbazata fuq rabta mill-qrib bejn il-qorti u 1-azzjoni jew sabiex tkun
iffacilitata amministrazzjoni tajba tal-gustizzja.”

L-Artikolu 2(1) tar-Regolament, li jaghmel parti mis-Sezzjoni 1 tal-Kapitolu II, bit-
titolu “Dispozizzjonijiet generali”, huwa fformulat kif gej:

“Bla pregudizzju ghal dan ir-Regolament, persuni b’domicilju fi Stat Membru
ghandhom, independentament min-nazzjonalita taghhom, jigu mfittxija fil-qrati ta’
dak I-Istat Membru.”

L-Artikolu 5 tar-Regolament, li jaghmel parti mis-Sezzjoni 2 tal-Kapitolu II, bit-titolu
“Gurisdizzjoni specjali”, jipprovdi:

“Persuna domiciljata fi Stat Membru tista; fi Stat Membru iehor, tkun imfittxijja:

1) a) f'materji li ghandhom x’jagsmu ma’ xi kuntratt [kuntrattwali], fil-qrati tal-post
tat-twettieq [ezekuzzjoni] ta’ 1-obbligi f’dak il-kaz;

b) ghall-iskopijiet ta’ din id-disposizzjoni u sa kemm ma jkunx miftiechem mod
iehor, il-post [ta’ ezekuzzjoni] ta’ l-obbligi f’dak il-kaz ghandu jkun:

— fil-kaz ta’ bejgh ta’ oggetti [merkanzija], il-post fl-Istat Membru fejn, skond
il-kuntratt, 1-oggetti gew kunsinjati jew suppost li kienu kunsinjati,

— fil-kaz ta’ provista ta’ servizzi, il-post fl-Istat Membru fejn, skond il-kuntratt,
fejn gew provduti jew suppost li kienu provduti servizzi;

¢) jekk sub-paragrafu (b) ma japplikax, japplika s-sub-paragrafu (a);

L-Artikolu 1(4) tad-Direttiva 1999/44/KE tal-Parlament Ewropew u tal-Kunsill, tal-
25 ta’ Mejju 1999, dwar certi aspetti tal-bejgh ta’ oggetti tal-konsum u garanziji asso¢jati
maghhom (GU Edizzjoni Spe¢jali bil-Malti, Kapitolu 15, Vol. 4, p. 223), jiddisponi:

“II-kuntratti ghall-forniment ta’ oggetti tal-konsum li ghandhom ikunu manifatturati
jew prodotti ghandhom jinftiehmu wkoll li huma kuntratti ta’ bejgh ghall-iskop ta’ din
id-Direttiva.”

1l-legizlazzjoni internazzjonali

II-Konvenzjoni tan-Nazzjonijiet Uniti, iffirmata f’Vjenna fil-11 ta’ April 1980, dwar
il-kuntratti ta’ bejgh internazzjonali ta’ merkanzija (iktar 'il quddiem is-“CSIG”), dahlet
fis-sehh fl-Italja fl-1 ta’ Jannar 1988 u fil-Germanja fl-1 ta’ Jannar 1991.

[t-tielet premessa tal-preambolu tas-CISG tiddisponi:

«

[...][L]-adozzjoni ta’ regoli uniformi applikabbli ghall-kuntratti ta’ bejgh internazz-
jonali ta’ merkanzija u kompatibbli mas-sistemi differenti soc¢jali, ekonomici u legali
tikkontribwixxi ghat-tnehhija ta’ ostakoli legali fil-kummerc¢ internazzjonali u
tippromwovi l-izvilupp tal-kummer¢ internazzjonali”.

Skont 1-Artikolu 1(1)(a) tas-CISG:

“Din il-[k]onvenzjoni tapplika ghall-kuntratti ta’ bejgh ta’ merkanzija bejn partijiet
stabbiliti fi Stati Membri differenti:

a) meta dawn l-Istati huma Stati kontraenti [...]”

Fir-rigward tal-kamp ta’ applikazzjoni materjali tieghu, 1-Artikolu 3 tas-CISG jipprovdi:

“1. Il-kuntratti ghall-provvista ta’ merkanzija i trid tigi ffabbrikata jew prodotta
ghandha tigi kkwalifikata bhala bejgh, sakemm il-parti li tordna l-merkanzija tintrabat li
tforni parti sostanzjali tal-materjali rikjesti ghall-iffabbrikar jew produzzjoni.

2. Din il-[k]onvenzjoni ma tapplikax ghall-kuntratti fejn il-parti predominanti tal-
obbligi tal-parti li tipprovdi l-merkanzija jikkonsistu fil-provvista ta’ haddiema jew
servizzi ohra.”

Skont I-Artikolu 30 tas-CISG, “il-bejjiegh ghandu jikkunsinna l-merkanzija u
jittrasferixxi l-proprjeta, fil-kundizzjonijiet previsti mill-kuntratt u minn din il-
[k]onvenzjoni, u jekk ikun il-kaz ghandu jghaddi d-dokumenti relatati maghhom”.

L-Artikolu 31 tas-CISG jiddisponi:

“Jekk il-bejjiegh ma jkunx marbut li jikkunsinna l-merkanzija f’post iehor partikolari,
l-obbligu tieghu ta’ kunsinna jikkonsisti:

a) jekk il-kuntratt ta’ bejgh jinvolvi trasport ta’ merkanzija, li 1-merkanzija tigi
kkunsinnata lill-ewwel trasportatur sabiex jinghataw lix-xerrej;

Skont 1-Artikolu 6 tal-Konvenzjoni tan-Nazzjonijiet Uniti, iffirmat fi New York fl-
14 ta' Gunju 1974, dwar il-preskrizzjoni fil-qasam ta’ bejgh internazzjonali ta’
merkanzija:

“1. Din il-[k]Jonvenzjoni ma tapplikax ghall-kuntratti fejn il-parti predominanti tal-
obbligi tal-bejjiegh jikkonsistu fil-provvista ta’ haddiema jew servizzi ohra.

2. Il-kuntratti ghall-provvista ta’ oggetti tangibbli mobbli li jridu jigu ffabbrikati jew
prodotti ghandhom jigu kkwalifikati bhala bejgh, sakemm il-parti li tordna l-oggetti ma
tintrabatx li tforni parti essenzjali mill-elementi necessarji ghall-iffabbrikar jew
produzzjoni.”

Il-kawza princ¢ipali u d-domandi preliminari

KeySafety, stabbilita fl-Italja, tipprovdi sistemi ta’ airbags lil certi fabbrikanti ta’ vetturi
Taljani u xtrat minghand Car Trim, komponenti uzati fl-iffabbrikar ta’ dawn is-sistemi,
b’'mod konformi ma’ hames kuntratti ta’ kunsinna, mix-xahar ta’ Lulju 2001 sax-xahar
ta’ Dicembru 2003 (iktar ’il quddiem il-“kuntratti”).

KeySafety itterminat dawn il-kuntratti b’effett mit-tmiem tal-2003. Billi Car Trim gieset
li I-kuntratti kellhom parzjalment ikomplu sas-sajf tal-2007, ikkunsidrat ix-xoljiment
bhala ksur ta’ kuntratt u pprezentat rikors ghal danni quddiem il-Landgericht
Chemnitz, il-qorti fejn jigu prodotti l-komponenti. Din il-qorti ddikjarat li ma
ghandhiex gurisdizzjoni sabiex tisma’ ir-rikors, minhabba fin-nuqqas ta’ gurisdizzjoni
internazzjonali tal-qrati Germanizi.

L-Oberlandesgericht ¢cahdet 1-appell ipprezentat mir-rikorrenti.

Din l-ahhar qorti osservat li I-kuntratti jobbligaw lir-rikorrenti tiffabbrika, bhal kieku
fabbrikant ta’ komponenti ta’ karozza, airbags ta’ forma partikolari, billi tuza prodotti
mixtrija minn fornituri stabbiliti, sabiex tkun tista’ tipprovdi kunsinna meta mitluba,
skont ir-rekwiziti tal-process tal-produzzjoni ta’ KeySafety u skont numru kbir ta’ regoli
dwar l-organizzazzjoni tax-xoghol, il-kontroll tal-kwalita, l-ippakkjar, l-ittikkettjar,
l-ordnijiet ta’ kunsinna u l-fatturi.

Car Trim ipprezentat appell fuq punt ta’ ligi quddiem il-Bundesgerichtshof.

Ghall-qorti tar-rinviju, is-soluzzjoni ta’ dan ir-rikors jirrigwarda l-punt jekk
il-Landgericht Chemnitz cahdet b’'mod zbaljat il-gurisdizzjoni internazzjonali taghha,
li kellha tigi evalwata fuq il-bazi tar-Regolament.

Ir-risposta ghal din id-domanda tiddependi mill-interpretazzjoni tal-Artikolu 5(1)(b)
ta’ dan ir-regolament, billi I-uffi¢¢ju rregistrat tal-konvenuta, li huwa l-kriterju sabiex
tigi deciza l-gurisdizzjoni taht l-Artikolu 2 tar-Regolament, huwa fl-Italja, u billi
1-Oberlandesgericht ikkonstatat li ma hemm l-ebda gurisdizzjoni eskluziva tal-qrati
Germanizi, taht I-Artikolu 22 tar-Regolament, jew estensjoni espli¢ita jew implicita tal-
gurisdizzjoni, taht 1-Artikoli 23 u 24 ta’ dan ir-regolament.

Konsegwentement, il-qrati Germanizi jistghu jigu meqjusa bhala kompetenti sabiex
jiddeciedu fuq rikors ghal danni biss jekk il-post tal-produzzjoni huwa kkunsidrat bhala
l-post ta’ ezekuzzjoni tal-obbligu li huwa “l-post tat-twettieq” fis-sens tal-Artikolu 5(1)
tar-Regolament.

II-qorti tar-rinviju tqis li I-qorti kompetenti hija dik li ghandha l-eqreb rabta geografika
mal-post ta’ ezekuzzjoni tas-servizz karatteristiku tal-kuntratt. Ghalhekk, din ghandha
tkun iddeterminata mis-servizz kuntrattwali predominanti, li ghandu jigi zgurat
permezz tal-kriterji ekonomici fin-nuqqas ta’ konnessjoni ohra xierqa. Dan il-kriterju
tas-servizz ekonomiku predominanti huwa wkoll dak stabbilit fl-Artikolu 3(2) tas-
CISG jew fl-Artikolu 6(2) tal-Konvenzjoni tan-Nazzjonijiet Uniti, tal-14 ta’ Gunju 1974,
dwar il-preskrizzjoni fil-qasam ta’ bejgh internazzjonali ta’ merkanzija.

Fl-ipotezi fejn il-post ta’ ezekuzzjoni li jistabbilixi 1-qorti kompetenti huwa dak li
jirrizulta mill-ewwel inciz tal-Artikolu 5(1)(b) tar-Regolament, ghandu jigi stabbilit
l-post fejn il-merkanzija giet mibjugha jew fejn kellha tigi kkunsinnata taht il-kuntratti.
Il-qorti tar-rinviju tikkunsidra li, anki ghall-bejgh mill-boghod, il-post ta’ twettiq

jirreferi ghall-post fejn ix-xerrej jikseb jew kellu jikseb il-poter li jiddisponi mill-oggetti
kkunsinnati skont il-kuntratti.

2 FPdawn ic¢-¢irkustanzi, il-Bundesgerichtshof iddecidiet li tissospendi l-proceduri
quddiemha u li taghmel lill-Qorti tal-Gustizzja d-domandi preliminari li gejjin:

“1) L-Artikolu 5(1)(b) tar-Regolament [...] ghandu jigi interpretat fis-sens li kuntratti

2)

dwar kunsinna ta’ merkanzija li trid tigi ffabbrikata jew prodotta ghandha tigi
kkwalifikata bhala bejgh ta’ merkanzija (l-ewwel inc¢iz) u mhux ta’ provvista ta’
servizzi (it-tieni in¢iz), anki meta x-xerrej ikun ifformula certi rikjesti dwar ix-xiri,
l-ipprocessar u l-kunsinna ta’ din il-merkanzija, b'mod partikolari fir-rigward tal-
garanzija tal-kwalita tal-iffabbrikar, l-affidabbilta tal-kunsinna u tmexxija ammi-
nistrattiva tajba tal-ordni? Liema huma I-kriterji determinanti sabiex issir
distinzjoni?

Jekk il-bejgh ta’ merkanzija kellu jigi prezunt, il-post fejn, skont il-kuntratt,
il-merkanzija kienet jew kellha tigu kkunsinnata ghandu jigi ddeterminat, fuq
il-bazi tal-post fejn gew fizikament ittrasferiti lix-xerrej, jew ta’ dak fejn
il-merkanzija nghatat lill-ewwel trasportatur sabiex tigi mghoddija lix-xerrej?”

Fuq id-domandi preliminari

Fuq l-ewwel domanda

Permezz tal-ewwel domanda taghha, il-qorti tar-rinviju essenzjalment tistagsi lill-Qorti
tal-Gustizzja kif ghandhom jigi ddefiniti 1-“kuntratti ta’ bejgh ta’ merkanzija” u 1-
“kuntratti ta’ provvista ta’ servizzi” fis-sens tal-Artikolu 5(1)(b) tar-Regolament, fil-kaz
ta’ kuntratt dwar il-kunsinna ta’ merkanzija li trid tigi ffabbrikata jew prodotta meta
x-xerrej ikun ifformula certi rikjesti dwar ix-xiri, l-ipproc¢essar u l-kunsinna ta’ din
il-merkanzija.

L-ewwel nett, ghandu jinghad li din id-domanda giet maghmula fil-kuntest ta’ kawza
bejn Zewg fabbrikanti fis-settur tal-karozzi. Dan is-settur tal-industrija huwa
kkaratterizzat minn kooperazzjoni qawwija bejn il-fabbrikanti. Il-provvista tal-
prodott komplut ghandu jigi adattat ghar-rikjesti specifici u l-ispecifikazzjonijiet
individwali tax-xerrej. Generalment, huwa dan tal-ahhar li jiddetermina bi precizjoni
r-rikjesti tieghu u jipprovdi l-istruzzjonijiet ghall-produzzjoni li I-fornitur ghandu
jissodisfa.

Fi process ta’ ffabbrikar bhal dan, li huwa wkoll uzat f’setturi ohra tal-ekonomija
moderna, il-produzzjoni ta’ merkanzija tista’ tinkludi provvista ta’ servizzi li flimkien
mal-kunsinna sussegwenti tal-prodott komplut, jikkontribwixxu ghat-twettiq tal-ghan
finali tal-kuntratt inkwistjoni.

L-ifformular tal-Artikolu 5(1)(b) tar-Regolament ma jinkludi la definizzjoni taz-zewg
kategoriji ta’ kuntratt u lanqas elementi li jiddistingwu bejn dawn iz-zewg kategoriji fil-
bejgh ta’ merkanzija u jinkludi fl-istess hin il-provvista ta’ servizzi. Bmod partikolari,
l-ewwel in¢iz ta’ din id-dispozizzjoni dwar il-bejgh ta’ merkanzija, ma jispecifikax jekk
japplikax ukoll meta I-merkanzija inkwistjoni ghandha tkun iffabbrikata jew prodotta
mill-bejjiegh skont ¢erti rikjesti maghmula f’dan ir-rigward mix-xerrej, fid-dawl tal-fatt

li tali ffabbrikar jew produzzjoni jew parti minnha setghet tigi kkwalifikata bhala
“servizz” fis-sens tat-tieni inc¢iz tal-Artikolu 5(1)(b) tar-Regolament.

Fdan ir-rigward, ghandu jigi mfakkar li fir-rigward tal-kuntratti ta’ bejgh ta’ merkanzija
u dawk ta’ provvista ta’ servizzi, l-Artikolu 5(1) tar-Regolament izomm l-obbligu
karatteristiku ta’ dawn il-kuntratti bhala l-kriterju ta’ rabta mal-qorti kompetenti (ara,
f’dan is-sens, is-sentenza tat-23 ta’ April 2009, Falco Privatstiftung u Rabitsch,
C-533/07, Gabra p. 1-3327, punt 54).

Fid-dawl ta’ din il-kunsiderazzjoni, huwa ghalhekk mehtieg li wiehed jibbaza fuq
l-obbligu karatteristiku tal-kuntratti inkwistjoni. Kuntratt li I-obbligu karatteristiku
tieghu huwa l-kunsinna ta’ oggett huwa kkwalifikat bhala “bejgh ta’ merkanzija” fis-sens
tal-ewwel inciz tal-Artikolu 5(1)(b) tar-Regolament. Kuntratt li I-obbligu karatteristiku
tieghu huwa l-provvista ta’ servizzi huwa kkwalifikat bhala “provvista ta’ servizzi’fis-
sens ta’ dan it-tieni inciz tal-Artikolu 5(1)(b).

Sabiex jigi ddeterminat l-obbligu karatteristiku tal-kuntratti inkwistjoni, huwa
necessarju li jittiehdu inkunsiderazzjoni l-elementi li gejjin.

L-ewwel nett, ghandu jigi mfakkar li 1-kwalifika ta’ kuntratt li huwa intiz ghall-bejgh ta’
merkanzija li I-ewwel ghandha tigi ffabbrikata jew prodotta mill-bejjiegh hija rregolata
minn certi dispozizzjonijiet tad-dritt tal-Unjoni u tad-dritt internazzjonali li jistghu
jwasslu ghal interpretazzjoni li ghandha tinghata lill-kuncetti ta’ “bejgh ta’ merkanzija”
u ta’ “provvista ta’ servizzi”.

L-ewwel, skont 1-Artikolu 1(4) tad-Direttiva 1999/44, il-kuntratti ghall-provvista ta’
oggetti tal-konsum li ghandhom jigu ffabbrikati jew prodotti ghandhom jitqiesu bhala
kuntratti ta’ bejgh u li, taht 1-Artikolu 1(2)(b) ta’ din id-direttiva, kull oggett tangibbli
mobbli huwa kkwalifikat bhala “oggett tal-konsum” b’certu ec¢¢ezzjonijiet li mhumiex
rilevanti ghal kawza bhal dik fil-prin¢ipal.

Barra minn hekk, skont I-Artikolu 3(1) tas-CISG, huma kkunsidrati bhala kuntratti ta’
bejgh dawk ta’ provvista ta’ merkanzija li trid tigi ffabbrikata jew prodotta, sakemm
il-parti li tkun ordnathom mhux ser tipprovdi parti sostanzjali tal-materjali mehtiega
ghal dan l-iffabbrikar jew ghal din il-produzzjoni.

Ghandu jinghad, li l-Artikolu 6(2) tal-Konvenzjoni tan-Nazzjonijiet Uniti, tal-
14 ta’ Gunju 1974, dwar il-preskrizzjoni fil-qasam ta’ bejgh internazzjonali ta’
merkanzija jipprovdi wkoll li 1-kuntratti ghall-provvista ta’ oggetti tangibbli mobbli li
jridu jigu ffabbrikati jew prodotti ghandhom jigu kkwalifikati bhala bejgh, sakemm
il-parti li tordna l-oggett ma tintrabatx li tforni parti essenzjali mill-elementi necessarji
ghal dan l-iffabbrikar jew ghal din il-produzzjoni.

Ghalhekk, id-dispozizzjonijiet fuq imsemmija huma indikazzjoni li 1-fatt li I-merkanzija
li ghandha tigi kkunsinnata ghandha tkun iffabbrikata jew prodotta qabel ma tibdilx
il-kwalifika tal-kuntratt inkwistjoni bhala kuntratt ta’ bejgh.

Barra minn hekk, il-Qorti tal-Gustizzja waslet ghall-istess rizultat fil-qasam tal-
kuntratti pubblici. Fis-sentenza tal-11 ta’ Gunju 2009, Hans & Christophorus Oymanns
(C-300/07, Gabra p. 1-4779), il-Qorti tal-Gustizzja ddecidiet fil-punt 64 ta’ din
is-sentenza, li l-kuncett ta’ “kuntratti pubblici ghal provvista” li jinsab fl-ewwel
subparagrafu tal-Artikolu 1(2)(¢) tad-Direttiva 2004/18/KE tal-Parlament Ewropew u
tal-Kunsill, tal-31 ta’ Marzu 2004, fuq kordinazzjoni ta’ proceduri ghall-ghoti ta’
kuntratti ghal xoghlijiet pubblici, kuntratti ghal provvisti pubbli¢i u kuntratti ghal
servizzi pubbli¢i [kuntratti pubblic¢i ghal xoghlijiet, ghal provvisti u ghal servizzi] (GU
Edizzjoni Specjali bil-Malti, Kapitolu 6, Vol. 7, p. 132), jinkludi x-xiri ta’ prodotti,
indipendentement minn jekk il-prodott inkwistjoni huwa disponibbli ghall-konsuma-
turi diga lest jew wara li jkun gie ffabbrikat skont ir-rekwiziti tieghu. Fil-punt 66 ta’ din
is-sentenza, il-Qorti tal-Gustizzja kkonkludiet li, fil-kaz li titqieghed ghad-dispozizz-

joni merkanzija li hija ffabbrikata u mfassla individwalment skont il-bzonnijiet ta’ kull
klijent, il-manifattura ta’ din il-merkanzija taghmel parti mill-provvista ta’ merkanzija
inkwistjoni.

It-tieni nett, ghandu jittiehed inkunsiderazzjoni 1-kriterju msemmi mill-Kummissjoni
tal-Komunitajiet Ewropej dwar l-origini tal-materjali li ghandhom jigu pprocessati.
II-fatt li dawn gew pprovduti jew le mix-xerrej, ghall-finijiet tal-interpretazzjoni tal-
Artikolu 5(1)(b) tar-Regolament, jista’ wkoll jittiehed inkunsiderazzjoni. Jekk ix-xerrej
ikun ipprovda l-materjali kollha jew il-parti l-kbira taghhom li permezz taghhom
il-merkanzija hija ffabbrikata, din i¢-cirkustanza tista’ tkun indikazzjoni favur
il-kwalifika ta’ kuntratt bhala “kuntratt ta’ provvista ta’ servizzi”. Min-naha l-ohra,
fin-nuqqas ta’ provvista ta’ materjali mix-xerrej, hemm indikazzjoni qawwija li
l-kuntratt ikun ikkwalifikat bhala “kuntratt ta’ bejgh ta’ merkanzija”.

Skont il-fajl ipprezentat lill-Qorti tal-Gustizzja, fil-kawza principali, anki jekk KeySafety
iddeterminat il-fornituri li minghandhom Car Trim kellha tikseb xi komponenti, hija
ma qeghdet l-ebda materjal ghad-dispozizzjoni ta’ din tal-ahhar.

It-tielet nett, anki jekk il-qorti tar-rinviju ma tipprovdi ebda informazzjoni f’dan
ir-rigward, huwa mehtieg li wiehed jinnota li r-responsabbilta tal-fornitur tista’ wkoll
tkun element li ghandu jigi kkunsidrat fl-ikkwalifikar tal-obbligu karatteristiku tal-
kuntratt inkwistjoni. Jekk il-bejjiegh huwa responsabbli ghall-kwalita u l-konformita
tal-kuntratt tal-merkanzija, li huwa r-rizultat tal-attivita tieghu, din ir-responsabbilta
ghandha taqleb il-bilan¢ lejn kwalifika bhala “kuntratt ta’ bejgh ta’ merkanzija”. Min-
naha l-ohra, jekk dan huwa biss responsabbli ghall-ezekuzzjoni korretta skont
l-istruzzjonijiet tax-xerrej, din i¢-cirkustanza hija pjuttost favur kwalifika ta’ kuntratt
bhala “provvista ta’ servizzi”.

Fid-dawl ta’ dak li ntqal iktar ’il fuq, ir-risposta ghall-ewwel domanda ghandha tkun li
l-kuntratti li I-ghan taghhom huwa l-kunsinna ta’ merkanzija li trid tigi ffabbrikata jew
prodotta meta x-xerrej ikun ifformula certi rikjesti dwar ix-xiri, l-ipprocessar u
l-kunsinna tal-merkanzija, minghajr ma pprovda l-materjali, u li I-fornitur huwa
responsabbli ghall-kwalita u 1-konformita tal-merkanzija mal-kuntratt, ghandhom jigu
kkwalifikati bhala “bejgh ta’ merkanzija” fis-sens tal-ewwel inciz tal-Artikolu 5(1)(b)
tar-Regolament.

Fuq it-tieni domanda

Pemezz tat-tieni domanda taghha, il-qorti tar-rinviju essenzjalment tistaqgsi jekk fil-
kuntest ta’ kuntratt ta’ bejgh mill-boghod, il-post fejn skont il-kuntratt, l-merkanzija
kienet jew kellha tigi kkunsinnata, fis-sens tal-ewwel in¢iz tal-Artikolu 5(1)(b) tar-
Regolament, ghandu jigi ddeterminat fuq il-bazi tal-post fejn giet fizikament ittrasferita
lix-xerre;j.

L-ewwel nett, ghandu jigi enfasizzat li, skont 1-Artikolu 5(1)(b) tar-Regolament,
il-partijiet kontraenti ghandhom rieda awtonoma sabiex jiddeterminaw il-post tal-
kunsinna ta’ merkanzija.

Fil-fatt, il-frazi “sa kemm ma jkunx miftiehem mod iehor” li tinsab fl- Artikolu 5(1)(b)
tar-Regolament tindika li l-partijiet jistghu jidhlu fi ftehim sabiex jidde¢iedu dwar
il-post ta’ ezekuzzjoni tal-obbligu ghall-finijiet tal-applikazzjoni ta’ din id-dispozizzjoni.
Barra minn hekk, skont l-ewwel inc¢iz tal-Artikolu 5(1)(b) tar-Regolament, li jsemmi
1-frazi “skond il-kuntratt”, il-post tal-kunsinna tal-merkanzija huwa normalment dak
maghzul mill-partijiet ghall-kuntratt.

Sabiex tinghata risposta ghad-domanda maghmula, il-Qorti tal-Gustizzja tibbaza fuq
1-abbozzar, 1-ghanijiet u s-sistema tar-Regolament (ara s-sentenzi tat-3 ta’ Mejju 2007,
Color Drack, C-386/05, Gabra p. 1-3699, punt 18, u tad-9 ta’ Lulju 2009, Rehder,
C-204/08, Gabra p. I-6073, punt 31).

Jirrizulta minn gurisprudenza stabbilita li r-regola ta’ gurisdizzjoni specjali taht
1-Artikolu 5(1) tar-Regolament, fir-rigward tal-kuntratt, li tikkumplimenta r-regola tal-
principju tal-forum tad-domic¢ilju tal-konvenut, tirrispondi ghall-ghan ta’ prossimita u
hija mmotivata min-ness ta’ rabta mill-qrib bejn il-kuntratt u l-qorti adita biex tiehu
konjizzjoni tal-kawza (ara s-sentenzi ¢citati iktar ’il fuq Color Drack, punt 22, u Redher,
punt 32).

Fir-rigward tal-post tal-ezekuzzjoni tal-obbligu li tifforma 1-bazi tat-talba, 1-ewwel inciz
tal-Artikolu 5(1)(b) tar-Regolament jiddefinixxi b’'mod awtonomu il-kriterju ta’ rabta
ghall-bejgh ta’ merkanzija, sabiex isahhah I-ghan primarju tal-unifikazzjoni tar-regoli
ta’ gurisdizzjoni gudizzjarja u ta’ interess ta’ prevedibbilta (ara, f’dan is-sens, is-sentenzi
ccitati iktar 'il fuq Color Drack, punt 24, u Rehder, punt 33).

Ghalhekk, fil-kuntest ta’ dan ir-Regolament, din ir-regola ta’ gurisdizzjoni specjali
f’materja kuntrattwali tistabbilixxi l-post tal-kunsinna bhala kriterju awtonomu tar-
rabta, li ghandu jigi applikat fil-konfront tal-kawzi kollha bbazati fuq l-istess kuntratt ta’
bejgh ta’ merkanzija, u mhux biss fil-konfront ta’ dawk ibbazati fuq l-obbligu ta’
kunsinna stess (sentenza Color Drack, i¢citata iktar il fuq, punt 26).

Madankollu, l-ebda dispozizzjoni tar-Regolament ma tiddefinixxi l-kuncetti ta’
“kunsinna” u “post tal-kunsinna” fis-sens tal-ewwel inc¢iz tal-Artikolu 5(1)(b) tar-
Regolament.

Barra minn hekk, ghandu jigi mfakkar li fl-abbozzar ta’ din id-dispozizzjoni, il-proposta
tal-Kummissjoni ghar-Regolament tal-Kunsill (KE)], tal-14 Lulju 1999, dwar gurisdizz-
joni, rikonoxximent u ezekuzzjoni ta’ sentenzi f'materji civili u kummer¢jali [COM
(1999) 348 finali, p. 14], enfasizzat li din id-dispozizzjoni kienet mahsuba sabiex
“teghleb l-izvantaggi ta’ meta tuza r-regoli tad-dritt internazzjonali privat tal-Istat li

1-qorti taghhom ghandha tiddeciedi dwar il-kawza” [traduzzjoni mhux uffi¢jali], uli din
“id-determinazzjoni pragmatika tal-post ta’ ezekuzzjoni” kienet ibbazata purament fuq
kriterju fattwali.

L-ewwel nett, ghandu jigi kkonstatat li l-awtonomija tal-kriterji ta’ rabta previsti
fl-Artikolu 5(1)(b) tar-Regolament, jeskludu l-uzu tar-regoli tad-dritt internazzjonali
privat tal-Istat Membru tal-forum, kif ukoll tal-ligi sostantiva li skont din hija
applikabbli.

F’dawn i¢-¢irkustanzi huwa ghall-qorti tar-rinviju li 1-ewwel nett tezamina jekk il-post
tal-kunsinna jirrizultax mid-dispozizzjonijiet tal-kuntratt.

Jekk huwa possibbli li jigi identifikat il-post tal-kunsinna, minghajr ma ssir referenza
ghal-ligi sostantiva applikabbli ghall-kuntratt, huwa dan il-post li huwa megqjus bhala
dak fejn il-merkanzija kienet jew suppost kellha tkun ikkunsinnata skont il-kuntratt fis-
sens tal-ewwel inciz tal-Artikolu 5(1)(b) tar-Regolament.

Min-naha l-ohra, jista’ jkun hemm sitwazzjonijiet fejn il-kuntratt ma jkun fih 1-ebda
dispozizzjoni li tindika, minghajr ma jsir rikors ghal-ligi sostantiva applikabbli, ir-rieda
tal-partijiet dwar il-post tal-kunsinna tal-merkanzija.

F’sitwazzjonijiet bhal dawn, billi r-regola ta’ gurisdizzjoni stabbilita fl- Artikolu 5(1)(b)
tar-Regolament hija awtonoma, huwa mehtieg li jigi ddeterminat dan il-post abbazi ta’
kriterju iehor li jirrispetta 1-abbozzar, 1-ghanijiet u s-sistema tar-Regolament.

II-qorti tar-rinviju tikkunsidra zewg postijiet li jistghu jservu bhala I-post tal-kunsinna
ghad-determinazzjoni ta’ tali kriterju awtonomu, applikabbli fin-nuqqas ta’ dispozizz-
joni kuntrattwali. L-ewwel wiehed huwa dak fejn gie fizikament ikkunsinnata
l-merkanzija lix-xerrej u t-tieni wiehed huwa dak fejn il-merkanzija giet ikkunsinnata
lill-ewwel trasportatur sabiex tigi trazmessa lix-xerrej.

Ghandu jigu kkunsidrati, li bhal ma qieset il-qorti tar-rinviju, dawn iz-zewg postijiet
jidhru li huma l-iktar adatti sabiex jiddeterminaw il-post ta’ ezekuzzjoni fejn
il-merkanzija kienet jew suppost kellha tkun ikkunsinnata.

Ghandu jigi kkonstatat li 1-post fejn il-merkanzija kienet jew suppost kellha tkun
fizikament ikkunsinnata lix-xerrej fid-destinazzjoni finali taghha jikkorrispondi 1-ahjar
mal-abbozzar, I-ghanijiet u s-sistema tar-Regolament, billi huwa 1-“post tal-kunsinna”
fis-sens tal-ewwel inciz tal-Artikolu 5(1)(b) tieghu.

Dan it-test ghandu grad gholi ta prevedibbilta. Jissodisfa wkoll I-ghan ta’ prossimita, billi
jizgura l-ezistenza ta’ rabta mill-qrib bejn il-kuntratt u 1-qorti li trid tiddeciedi 1-kawza.
B’'mod partikolari, ghandu jinghad li I-merkanzija li tikkostitwixxi -ghan materjali tal-
kuntratt, fil-prin¢ipju ghandha tkun f’dan il-post wara l-ezekuzzjoni tal-kuntratt. Barra
minn hekk, l-ghan fundamentali ta’ kuntratt ta’ bejgh ta’ merkanzija huwa
t-trasferiment ta’ din mill-bejjiegh ghax-xerrej, tranzazzjoni li tigi kkompletata biss
mal-wasla ta’ din il-merkanzija fid-destinazzjoni finali taghha.

Fid-dawl ta’ dak li ntqal iktar ’il fuq, ir-risposta ghat-tieni domanda ghandha tkun li
l-ewwel in¢iz tal-Artikolu 5(1)(b) tar-Regolament ghandu jigi interpretat fis-sens li fil-
kaz ta’ bejgh mill-boghod, il-post fejn il-merkanzija kellha jew suppost li kienet
ikkunsinnata skont il-kuntratt ghandu jkun iddeterminat fuq il-bazi tad-dispozizz-

jonijiet ta’ dan il-kuntratt. Jekk fuq din il-bazi huwa impossibbli li jigi ddeterminat
il-post tal-kunsinna, minghajr ma ssir referenza ghad-dritt sostantiv applikabbli ghall-
kuntratt, dan il-post huwa dak fejn fizikament twasslet il-merkanzija li permezz taghha
x-xerrej kiseb jew kellu jikseb is-setgha li jiddisponi effettivament minn din
il-merkanzija fid-destinazzjoni finali tat-tranzazzjoni ta’ bejgh.

Fugq l-ispejjez

Peress li l-procedura ghandha, fir-rigward tal-partijiet fil-kawza prin¢ipali, in-natura ta’
kwistjoni mqgajma quddiem il-qorti tar-rinviju, hija din il-qorti li tiddeciedi fuq
l-ispejjez. L-ispejjez sostnuti ghas-sottomissjoni tal-osservazzjonijiet lill-Qorti tal-
Gustizzja, barra dawk tal-imsemmija partijiet, ma jistghux jithallsu lura.

Ghal dawn il-motivi, II-Qorti tal-Gustizzja (Ir-Raba’ Awla) taqta’ u tiddeciedi:

1) L-Artikolu 5(1)(b) tar-Regolament tal-Kunsill (KE) Nru 44/2001, tat-
22 ta’ Dicembru 2000, dwar gurisdizzjoni u rikonoxximent u ezekuzzjoni ta’
sentenzi f’materji ¢ivili u kummercjali, ghandu jigi interpretat fis-sens li
I-kuntratti li 1-ghan taghhom huwa l-kunsinna ta’ merkanzija li trid tigi
ffabbrikata jew prodotta meta x-xerrej ikun ifformula certi rikjesti dwar
ix-xiri, l-ipproc¢essar u l-kunsinna tal-merkanzija, minghajr ma pprovda
I-materjali, u li 1-fornitur huwa responsabbli ghall-kwalita u 1-konformita tal-
merkanzija mal-kuntratt, ghandhom jigu kkwalifikati bhala “bejgh ta’
merkanzija” fis-sens tal-ewwel in¢iz tal-Artikolu 5(1)(b) ta’ dan ir-regolament.

2) L-ewwel inc¢iz tal-Artikolu 5(1)(b) tar-Regolament tal-Kunsill (KE)
Nru 44/2001 ghandu jigi interpretat fis-sens li fil-kaz ta’ bejgh mill-boghod,
il-post fejn il-merkanzija kellha jew suppost li kienet ikkunsinnata skont
il-kuntratt ghandu jkun iddeterminat fuq il-bazi tad-dispozizzjonijiet ta’ dan
il-kuntratt. Jekk fuq din il-bazi huwa impossibbli li jigi ddeterminat il-post tal-
kunsinna, minghajr ma ssir referenza ghad-dritt sostantiv applikabbli ghall-
kuntratt, dan il-post huwa dak fejn fizikament twasslet il-merkanzija li
permezz taghha x-xerrej kiseb jew kellu jikseb is-setgha li jiddisponi
effettivament minn din l-merkanzija fid-destinazzjoni finali tat-tranzazzjoni
ta’ bejgh.

Firem

